
«Հայաստանի Հանրապետության կառավարության 1999 թվականի դեկտեմբերի 22-ի թիվ 767 որոշման մեջ փոփոխություններ կատարելու մասին» ՀՀ կառավարության որոշման ընդունման
1. Ընթացիկ իրավիճակը և իրավական ակտի ընդունման անհրաժեշտությունը

«Հայաստանի Հանրապետության կառավարության 1999 թվականի դեկտեմբերի 22-ի  թիվ 767 որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը պայմանավորված է մի շարք օրենսդրական ակտերի ընդունմամբ և որոշումը դրանց համապատասխանեցնելու, ինչպես նաև որոշման դրույթները հստակեցնելու անհրաժեշտությամբ:
Մասնավորապես, 2001թ. սեպտեմբերի 26-ին ընդունվել է «Քաղաքական ապաստանի մասին» ՀՀ օրենքը, 2006թ. դեկտեմբերի 25-ին` «Օտարերկրացիների մասին» ՀՀ օրենքը, 2008թ. նոյեմբերի 27-ին` «Փախստականների և ապաստանի մասին» ՀՀ օրենքը,  2011թ. նոյեմբերի 30-ին` «ՀՀ քաղաքացու անձնագրի մասին» և «Նույնականացման քարտերի մասին» ՀՀ օրենքները, 2006թ. մարտի 2-ին`ՀՀ կառավարության «ՀՀ-ում մշտապես բնակվող, քաղաքացիություն չունեցող անձանց փաստաթղթավորման կարգը և կացության վկայականի նկարագիրը հաստատելու մասին» թիվ 318-Ն որոշումը:
2. Առաջարկվող կարգավորման բնույթը

Հիմք ընդունելով իրավահարաբերությունները կարգավորող իրավական դաշտում կատարված փոփոխությունները` նախագծում առաջարկվում է լրացնել Հայաստանի Հանրապետությունում անձը հաստատող փաստաթղթերի ցանկը:
Ցանկում լրացվել են նույնականացման քարտը («Նույնականացման քարտերի մասին» ՀՀ օրենք), վերադարձի վկայականը («ՀՀ քաղաքացու անձնագրի մասին» ՀՀ օրենք), քաղաքական ապաստանի իրավունք ստացած անձանց համար` կոնվենցիոն ճամփորդական փաստաթուղթը («Քաղաքական ապաստանի մասին» օրենք), ճամփորդական փաստաթուղթը («Օտարերկրացիների մասին» ՀՀ օրենք), ժամանակավոր պաշտպանություն ստացած փախստականի անձը հաստատող փաստաթուղթը («Փախստականների և ապաստանի մասին» ՀՀ օրենքը), ՀՀ-ում մշտապես բնակվող քաղաքացիություն չունեցող անձի կացության վկայականը (ՀՀ կառավարության 2006թ. մարտի 2-ի թիվ 318-Ն որոշում): 
Բացի այդ, ավելի են հստակեցվել որոշման դրույթները` սահմանելով, թե որ կատեգորիայի համար կոնկրետ որ փաստաթղթերն են համարվելու անձը հաստատող փաստաթղթեր:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ոստիկանության անձնագրային և վիզաների վարչության և Իրավաբանական վարչության կողմից:
4. Ակնկալվող արդյունքը 
Նախագծի ընդունման արդյունքում այն կհամապատասխանեցվի «Օտարերկրացիների մասին», «ՀՀ քաղաքացու անձնագրի մասին», «Նույնականացման քարտերի մասին», «Քաղաքական ապաստանի մասին», «Փախստականների և ապաստանի մասին» ՀՀ օրենքներին, ՀՀ կառավարության 2006թ. մարտի 2-ի «ՀՀ-ում մշտապես բնակվող, քաղաքացիություն չունեցող անձանց փաստաթղթավորման կարգը և կացության վկայականի նկարագիրը հաստատելու մասին» թիվ 318-Ն որոշմանը:

